
UO‘K: 631.674.6:631.445.53 
SURXONDARYO VILOYATI SHEROBOD TUMANI O‘RTA SHO‘RLANGAN 

TUPROQLARINING GENETIK-MORFOLOGIK TUZILISHI 
 

CHORIEVA ZARXOL QODIROVNA 
Toshkent davlat agrar universiteti tadqiqotchisi 

E-mail: zarxolchoriyeva32@gmail.com  
ORCID ID: 0009-0000-7800-9476 

 
Annotatsiya. Ushbu maqolada Surxondaryo viloyati Sherobod tumani o‘rta sho‘rlangan 
tuproqlarining genetik-morfologik tuzilishini o‘rganish yuzasidan o‘tkazilgan tadqiqot natijalari 
keltirilgan. Buning uchun tajriba maydonining diogonali bo‘yicha uch nuqtada 2 m chuqurlikda 
tuproq kesmasi tayyorlanib, uning 5 ta qatlami bo‘yicha tahliliy ishlar bajarilgan. Tadqiqotda Tajriba 
maydoni tuprog‘ining mexanik tarkibi, hajmiy massasi, g‘ovakligi va suv o‘tkazuvchanligi kabi 
ko‘rsatkichlar aniqlangan. 
Kalit so‘zlar: tuproq, sho‘rlanish, genetik-morfologik, suv-fizik, nam sig‘imi, kapillyarlik, mexanik 
tarkib, solishtirma va hajm og‘irlik, g‘ovaklik, suv o‘tkazuvchanlik. 
 
Аннотация. В данной статье приведены результаты исследований по изучению генетико-
морфологического строения среднезасоленных почв Шерабадского района 
Сурхандарьинской области. Для этого по диагонали опытного участка в трех точках были 
заложены почвенные разрезы глубиной 2 м, и аналитические работы выполнены по их 5 
слоям. В исследовании определены такие показатели почвы опытного участка, как 
механический состав, объемная масса, пористость и водопроницаемость. 
Ключевые слова: почва, засоление, генетико-морфологический, водно-физический, 
влагоемкость, капиллярность, механический состав, удельный и объемный вес, пористость, 
водопроницаемость. 
 
Abstract. This article presents the results of research on the genetic and morphological structure of 
moderately saline soils in the Sherabad district of Surkhandarya region. To achieve this, soil profiles 
with a depth of 2 m were laid out at three points along the diagonal of the experimental plot, and 
analytical work was carried out across 5 soil layers. The study determined key soil indicators of the 
experimental plot, including mechanical composition, bulk density, porosity, and water permeability. 
Keywords: soil, salinization, genetic and morphological, water-physical, moisture capacity, capillarity, 
mechanical composition, specific and bulk weight, porosity, water permeability. 

 
KIRISH 
Dunyoning ko‘pgina davlatlarida sho‘rlangan tuproqlar qishloq xo‘jaligi 

ekinlarini yetishtirishda jiddiy muammolardan biri hisoblanadi. Shu bois qator 
tadqiqotchilar tomonidan bunday tuproqlarda ekin yetishtirishning o‘ziga xos 
xususiyatlari bo‘yicha keng ko‘lamli tadqiqotlar olib borilgan. Bunda tuproqning 
sho‘rlanish darajasi, uning genetik-morfologik tuzilishini o‘rganish muhim 
hisoblanadi. Jumladan, S.Seyіtqaziev va A. T. Tolqinbaevaning [4] ishlarida 
sho‘rlangan tuproqlarning genetik-morfologik va meliorativ ko‘rsatkichlari 
laboratoriya va monolit (dala) sharoitida o‘rganilgan bo‘lib, yer osti suvlarining 
kelib chiqishi, melioratsiyadan keyingi tuzlar miqdori, sug‘orish va yuvish 
jarayonlari hamda tuproq qatlamlarining o‘tkazuvchanlik darajasiga bog‘liq holda 
tahlil qilingan. F.U. Juraev va boshqalar [5] tomonidan sug‘oriladigan 
dehqonchilik sharoitida sho‘rlangan tuproqlarning meliorativ holatini 

mailto:zarxolchoriyeva32@gmail.com

yaxshilashga qaratilgan texnologiya va texnik vositalarning asoslanishi 
keltirilgan. N.O. Dragan [2] tomonidan Qrim tuproq resurslarining genetik-
morfologik va agroekologik holati hamda birlamchi va ikkilamchi salbiy 
xususiyatlar namoyon bo‘lishiga oid tadqiqot natijalari keltirilgan. Ko‘rinib 
turibdiki, tuproqning sho‘rlanish darajasi, uning genetik-morfologik tuzilishi va 
meliorativ holatini tahlil qilmasdan turib, qishloq xo‘jaligi ekinlarini 
muvaffaqiyatli yetishtirib bo‘lmaydi. 

 
TADQIQOT USLUBI 
Surxondaryo viloyati Sherobod tumani o‘rta sho‘rlangan tuproqlarining 

genetik-morfologik tuzilishi, suv-fizik va mexanik xossalarini o‘rganish bo‘yicha 
tadqiqotlar tuproqshunoslik fanida umume’tirof etilgan A. F. Vadyunina, 
Z.A.Korchagina [1] hamda N. A. Kachinskiy [3] qo‘llanmalari asosida dala va 
laboratoriya sharoitlarida amalga oshirildi. Bunda tuproq profilining morfologik 
tuzilishini har tomonlama o‘rganish maqsadida tajriba maydonining diagonali 
bo‘yicha uch nuqtda 2 metr chuqurlikda asosiy tuproq kesmalari tayyorlandi. 
Kesmalar dala sharoitida genetik qatlamlarga ajratilib, har bir kesmaning 5 ta 
asosiy qatlami bo‘yicha tahliliy ishlar bajarildi va tuproq namunalari olindi. 
Tuproqlarning hajmiy massasi va g‘ovakligi kabi suv-fizik ko‘rsatkichlari 
A.F.Vadyunina va Z. A. Korchagina uslublari asosida tabiiy tuzilishni saqlagan 
holda kesuvchi halqalar yordamida aniqlandi, shuningdek suv o‘tkazuvchanlik 
ko‘rsatkichlari o‘rganildi. Tuproqning mexanik (granulometricheskiy) tarkibini 
aniqlash uchun N. A. Kachinskiy tomonidan ishlab chiqilgan klassik uslubdan 
foydalanilib, tuproqning qum, chang va loyqa fraksiyalari tahlil qilindi. 

 
TADQIQOT NATIJALARI VA ULARNING MUHOKAMASI 
Tajriba maydoni tuprog‘i Surxondaryo viloyati sahro mintaqasida Sherobod 

va Surxondaryo deltalarining quyi qismlarida keng tarqalgan taqirli va taqir 
tuproqlari tipiga mansub bo‘lib, bunday tuproqlar O‘zbekiston Respublikasining 
asosiy tuproqlar guruhining 24,3% ini tashkil qiladi. 

Taqirli tuproqlarning asosiy suv-fizik xossalari, nam sig‘imi, suv 
o‘tkazuvchanligi, kapillyarlik qobilyati, solishtirma va hajm og‘irliklari, 
tarkibidagi gumus va azot, fosfor, kaliy moddalaoi bilan ta’minlanganlik darajalari 
bo‘yicha respublikamizdagi bo‘z va o‘tloqi tuproqlarga nisbatan ancha past 
darajada ekanligi aniqlangan. 

Tajriba maydoni tuprog‘ining genetik-morfologik tuzilishini o‘rganish 
maqsadida 2021 yil 5 noyabrda 2 m chuqurlikkacha tuproq kesmasi tayyorlandi. 
Quyida tuproqning genetik-morfologik tuzilishi keltirilgan. 

Sug‘oriladigan taqirli tuproqli anorzor maydoni (4 yilgi ko‘chatlar) qator 
oralari kuzda shudgor qilingan. 

0-33 sm – 
haydalma qatlam, och tusli sur, o‘rta mexanik tarkibli, 
zichlashmagan, begona o‘tlarning ildizlari tarqalgan, o‘rtacha 
namlangan. 



AGROBIZNES, FAN VA TEXNOLOGIYALAR 
ilmiy-amaliy elektron jurnali  

 

2026-yil, sentabr. 
№9-son. 
ISSN: 3060-5245 

755 

33-67 sm – 

haydalma qatlam osti, och tusli sur rangli, mexanik tarkibi 
haydalma qatlamga nisbatan yengil, zichlashgan, namlik 
darajasi nisbatan yuqori, karbonat bo‘lakchalari uchraydi, 
begona o‘tlarning ildizlari uchraydi, anorning yon ildizlari 
tarqalgan. 

67-113 sm – 
och kul rangli, to‘q sariq rangli loysimon aralashma uchraydi,  
mexanik tarkibi bo‘yicha o‘rta, ustki qatlamga nisbatan zichligi 
yuqori, anor o‘simligining ildizlari uchraydi. 

113-157 sm 
– 

och sarg‘ish rangli, taqirsimon, loyli, og‘ir tarkibli, zichligi va 
namligi yuqori darajada. 

157-213 sm 
– 

och kul rangli qumloq, yengil tarkibli g‘ovaklashgan, namligi 
yuqori darajada. 

Tajriba maydoni tuprog‘ining mexanik tarkibini aniqlash uchun kavlangan 
tuproq kesmasining genetik-morfologik qatlamlaridan tuproq namunalari olindi 
va tahlil qilindi. olingan tahlil natijalari quyidagi 1-jadvalda keltirilgan. Ushbu 
jadval ma’lumotlarining ko‘rsatishicha, tajriba maydoni tuprog‘ining 0-113 sm 
qatlamidagi fizik loy (0,01 mm dan kichik tuproq zarrachalari miqdori) 30,3-
39,88% ni tashkil qildi. Tuproq kesmasining 113-157 sm qatlamidagi fizik loy 
miqdori 55,3% dan iborat bo‘lib, bu qatlamning mexanik tarkibi og‘ir hisoblanadi. 
Tuproqning 157-213 sm qatlami yengil mexanik tarkibli ekanligi (fizik loy 
16,22%) aniqlandi. 

1-jadval 
Tuproqning mexanik tarkibi 

Qatlam 
chuqur-ligi, 

sm 

Tupro-grunt zarrachalari, mm Mexanik 
tarkibi ˃ 0,25 0,25-

0,1 
0,1-
0,05 

0,05-
0,01 

0,01-
0,005 

0,005-
0,001 ˂ 0,001 ˂ 0,01 

0-30 1,23 1,30 35,30 31,87 6,58 12,72 11,0 30,3 o‘rta 
30-67 1,62 5,52 18,37 35,19 9,50 16,85 13,53 39,88 o‘rta 

67-113 2,17 6,33 15,60 38,24 10,20 14,70 12,76 37,66 o‘rta 
113-157 1,75 0,21 18,84 30,80 11,50 23,4 20,5 55,3 og‘ir 
157-213 30,30 26,10 18,10 9,45 2,00 6,00 8,12 16,12 yengil 

 
Tajriba maydoni tuprog‘ining mexanik tarkibi tahlili natijalari shuni 

ko‘rsatadiki, tuproq yuzasidan beriladigan sug‘orish suvlari va atmosfera 
yog‘inlari tuproqning 113 sm qatlamlarigacha tez singib borishi ta’minlanadi, 
lekin 113-157 sm tarqalgan og‘ir mexanik tarkibli qatlam esa bu suvlarni chuqur 
qatlamlarga singib ketishiga to‘sqinlik qilishi mumkin. 

Tajriba maydoni tuprog‘ining hajmiy massasi va g‘ovakligi. Sug‘oriladigan 
yerlarda tuproqning hajmiy massasi va g‘ovakligini o‘rganish muhim amaliy 
ahamiyatga ega. Ma’lumki, qishloq xo‘jaligi ekinlarini sug‘orish tartiblarini 
belgilash, ekinlarni ildiz tizimini tarqalish chuqurligi, tuproqdagi oziqa 
moddalarining harakati, mo‘tadil havo rejimi va boshqa agronomik jarayonlar 
asosan tuproqni zichligiga va g‘ovakligiga bog‘liq bo‘ladi. 

S.N.Rajabov, M.V.Muxammadjonov, A.N.Qashqarov, Q.Mirzajonov, 
B.M.Xoliqovlarning ilmiy tadqiqotlarida O‘zbekistonning sug‘oriladigan tipik bo‘z 

va o‘tloqi tuproqlarida eng ma’qul tuproq zichligi 1,1-1,30 g/sm3, och tusli bo‘z 
tuproqlarda esa 1,0-1,4 g/sm3 gacha bo‘lishi kerakligi ilmiy asoslangan. 
Tuproqning hajmiy massasi va g‘ovakligini boshqarish asosan tuproqqa ishlov 
berish (shudgorlash, chuqur yumshatish, ekinlar qator orasini ishlov berish, 
yerga ko‘proq organik o‘g‘itlar solish) yo‘li bilan yaxshilanadi. 

Tajriba maydoni tuprog‘ining hajmiy massasi va g‘ovakligi tadqiqotning 
boshlanishida (2022 yil 5 aprel) anor ko‘chatlarini ildiz tarqalgan faol qatlam 
chuqurligi (150 sm) bo‘yicha aniqlandi. Olingan ma’lumotlar 1-rasmda keltirilgan. 

 
 

1-rasm. Tajriba maydoni tuprog‘ining hajmiy massasi, g/sm3 (maydon 
diogonali bo‘yicha uch nuqta o‘rtachasi) 

 

Ushbu aniqlangan ma’lumotlar shuni ko‘rsatadiki, tajriba maydoni 
tuprog‘ining haydalma qatlamidagi tuproq zichligi 1,37 g/sm3, haydalma qatlam 
osti esa 1,44 g/sm3, undan keyingi 67-113 sm qatlamda 1,42 g/sm3 dan iborat 
bo‘ldi. Tuproqning mexanik tarkibi og‘ir bo‘lgan 113-157 sm qatlamda zichlik 
1,53 g/sm3 gacha oshganligi kuzatildi.  

Tuproq zichligiga bog‘liq holda uning g‘rvakligida ham qatlamlar bo‘yicha 
o‘zgarish bo‘ldi. Tuproqning ishlov beriladigan qatlamida umumiy g‘ovaklik 
46,3% ni keyingi 33-113 sm qatlamdagi g‘ovaklik 46,9% ni tashkil qildi. 
Tuproqning mexanik tarkibi og‘ir bo‘lgan 113-157 sm qatlamda esa 42,7% gacha 
kam bo‘lganligi qayd etildi (2-rasm). 

 
2-rasm. Tajriba maydoni tuprog‘ining g‘ovakligi, % (maydon diogonali 

bo‘yicha uch nuqta o‘rtachasi) 

Umuman tajriba maydoni tuprog‘ining haydalma qatlami va keyingi 113 sm 
gacha bo‘lgan zichligi va g‘ovakligi talab darajasida bo‘lib, keyingi 113-157 sm 
qatlam esa zichlashgan va g‘ovakligi kam hisoblanadi. 

2-jadval 
Tajriba maydoni tuprog‘ining suv o‘tkazuvchanligi 

Suv sarfi Kuzatish davomiyligi, soat O‘rtacha 1 2 3 4 5 6 
m/ga 737 477 517 588 611 428 560 
mm 73,7 47,7 51,7 5,88 61,1 42,8 56,0 

Baholash yaxshi qoniqarli qoniqarli qoniqarli qoniqarli qoniqarli qoniqarli 
 
XULOSA 
O‘tkazilgan tadqiqot tahlillari asosida quyidagi xulosalar shakllantirildi: 
tajriba maydoni tuprog‘ining genetik-morfologik tuzilish: Tajriba maydoni 

tuprog‘i taqirli va taqir tuproqlar tipiga mansub bo‘lib, ularning umumiy qalinligi 
bo‘ylab qatlamlar mexanik tarkibi va zichligi jihatidan farq qiladi; xususan,  
113-157 sm oralig‘idagi og‘ir loyli qatlam yuqori zichlikka (1,53 g/sm3) va kam 
g‘ovaklikka (42,7%) ega ekanligi aniqlandi. 

mexanik tarkib xususiyatlari: Tuproqning yuqori va o‘rta qatlamlari  
(0-113 sm) o‘rta mexanik tarkibli bo‘lib, suvning tez singishini ta’minlasa,  
113-157 sm chuqurlikdagi og‘ir tarkibli qatlam suvning juda chuqur qatlamlarga 
o‘tishiga to‘sqinlik qilishi mumkin. 

suv-fizik xossalari: Tajriba maydoni tuproqlarining umumiy g‘ovakligi va 
haydalma qatlam zichligi maqbul darajada bo‘lib, suv o‘tkazuvchanlik 
ko‘rsatkichlari o‘rtacha yaxshi va qoniqarli ekanligi qayd etildi. 

